
Cholgʻu ijrochiligi yoʻnalishi 

“SHASHMAQOM” NASR (ASHULA BOʻLIMINING IKKINCHI GURUH 

SHOʻBALARINI) OʻRGATISH YOʻLLARI 

 

Maqolamizda ta’kidlaganimizdek, “Shashmaqom” ma’lum chegarada toʻxtab qolmay, qoʻllanish 

doirasini kengaytirdi. Savt va Moʻgʻul tipidagi bir qancha boʻlimlar tuzilib, ular shashmaqom xonandalik 

boʻlimining ikkinchi boʻlimi guruhiga kiritilgan. “Shashmaqom” an’analarini davom ettirayotgan sozanda 

va bastakorlarning “Shashmaqom” boʻlimlari asosida ikkinchi boʻlimlari yaratilib, unga kiritilgan. Bu 

fikrni “Shashmaqom” ikkinchi boʻlimi ohangdor guruhi ham tasdiqlaydi. 

Kalit soʻzlar: nafosat, kamol, madaniyat, tarbiya, mumtoz, an’anaviy musiqa, ijro jarayoni, san’at, 

madaniyat. 

Как мы отмечали в нашей статье, “Шашмаком” не остановился на определенном пределе, а 

расширил сферу своего применения. Было создано несколько подразделений савтского и монгольского 

типов, которые вошли в группу подразделений второй части шашмакомного певческого отдела. По 

словам музыкантов и композиторов, продолжающих традиции “Шашмакома”, в последнее время на 

основе разделов “Шашмакома” созданы и включены в него разделы второй части вокальной части. 

Это мнение подтверждает и мелодическая группа второго отделения вокального отделения 

“Шашмаком”. 

Ключевые слова: деликатность, совершенство, культура, воспитание, классическая, 

традиционная музыка, исполнительский процесс, искусство, культура. 

As we noted in our article, “Shashmakom” did not stop at a certain limit, but expanded the scope of 

its application. Several divisions of the Savt and Mongolian types were created, which were included in the 

group of divisions of the second part of the shashmakom singing department. According to the musicians and 

composers who continue the traditions of “Shashmaqom”, recently, on the basis of the sections of 

“Shashmaqom”, sections of the second part of the vocal part have been created and included in it. This 

opinion is confirmed by the melodic group of the second division of the vocal division “Shashmakom”. 

Key words: delicacy, perfection, culture, education, classical, traditional music, performing process, 

art, culture.  

 

Kirish. Savt va Moʻgʻilcha kabi shoʻbalar “Shashmaqom” ashula boʻlimining birinchi qismiga kirgan 

shoʻbalar asosida yaratilgan. “Shashmaqom” ashula boʻlimining ikkinchi qismiga kirgan shoʻbalarning 

hammasi cholgʻu muqaddimasi bilan boshlanadi. Chunki ular birinchi boʻlim shoʻbalari kabi birin-ketin ijro 

etilmaydi. Savt va Moʻgʻulcha tipidagi shoʻbalar mustaqil ravishda oʻz shaxobchalari bilan birlikda birin-

ketin ijro etiladi. Ikkinchi qismiga kirgan shoʻbalar orasida savtlar har bir maqomda: Buzrukda – Savti 

Sarvinoz, Rostda - Savti Ushshoq, Savti-Sabo, Savti Kalon; Navoda – Savti Navo, Dugohda Savti Chorgoh 

deyiladi. Ular Segoh va Iroqda uchramaydi. 

Asosiy qism. Savt arabcha soʻz boʻlib, “ohang ” va “musiqa” tovushi ma’nolarini anglatadi. Savt 

tayyor kuy yoki ashulaga taqlid qilib ma’lum bastakorlik qoidalari asosidagi javob tariqasida yaratiladigan 

musiqa asiridir. Bu qoidaga binoan asarning ishlanish uslubida uning qiyofasi, lad asosi, kuy elementlari, 

doira usuli birligi hal etuvchi omillardir. Gʻazallarni yaratishda naziragoʻylik an’anaviy boʻlganidek, Savtlar 

maqomlarning asosiy shoʻbalariga nazira qilingan va ular negizida yuzaga kelganligi ma’lum.  

Masalan, Nasri Ushshoq-Savti Ushshoq, Navroʻzi Sabo-Savti Sabo, Nasri Chorgoh-Savti Chorgoh 

kabi. Lekin savtlarning kuy mavzusi butunlay boshqachadir. Ular “javob ” tariqasida yozilgan asarlar boʻlsa 

ham lad asosi tarkibiy elementlari, ya’ni namudlari oʻzlari mansub boʻlgan maqomlarga mos boʻlsa-da, 

ularning kuy mavzusi boshlanishdagi qismlari esa oʻzlarining otdosh shoʻbalaridan butunlay farq etishi ham 

mumkin. 

Savtlarning takt-ritm oʻlchovi besh chorak boʻlib, Savtlar bir xil ya’ni hajazi musammani solim 

vaznidagi she’rlar bilan ijro etiladi: 

“Mafoiylun – mafoiylun - mafoiylun-mafoiylun”.  

 V - - - V - - - V - - - V - - -  

Savtlar vazmin va ogʻirroq doira usulida ijro etiladigan juda yoqimli va ohangdor ashulalardir. 

Savtlarning qiyofasi maqomlarning asosiy shoʻbalardagi kabi ancha murakkab va yirik shakldagi 

ashulalardir. Ulardagi kuy harakati maqomlarning boshqa yirik shoʻbalaridagi singari pastki pardalardan 

boshlanib, bir necha ashula xatlari orqali miyon parda yoki dunasrlar orqali sekin-asta pogʻonadan-

pogʻonaga koʻtarilib rivojlana boradi va oʻzlariga mos keladigan namudlar bilan yana avjga tomon rivojlana 

boradi. Ulardan soʻng oʻrta pardadagi ashula jumlalari vositasi bilan oʻzining dastlabki nuqtasiga qaytadi. 

Savtlarning kuy qiyofasida boʻlganidek, ular tarkibidagi namudlar ham turlichadir. Masalan, Savti 

Sarvinozda – Namudi Ushshoq va Turk: Savti Ushshoqda – Namudi Uzzol, Namudi Muxayyari Chorgoh; 

Savti Kalon va Savti Saboda Zebo pari; Savti Navo kuy mavzui Navo maqomining boshqa shoʻbalariga 

oʻxshamaydi. Balki oʻziga xos boʻlgani uchun Turk bilan Namudi Navoning kelishi ham Savtlarda umumiy 

qoidadan mustasnodir. 

Muhokamalar va natijalar. Savtlarning ashula kuy harakati jihatidan oʻziga xos originalliklari bilan 

maqomlarning boshqa shoʻbalaridan ajralib turadi. 

Savtlar ijro etilgandan keyin ularning ritmik va melodik variatsiyalari boʻlgan Talqincha, Qashqarcha, 

Soqiynoma va Ufor nomli shoxobchalariga oʻtiladi. Talqincha ritm takt oʻlchovi, Qashqarcha takt ritm 

oʻlchovi. Oʻzbek xalqlari klassik adabiyotida “Soqiynoma” janri ma’lum darajada oʻrin egallab kelgan.  

Yirik shoirlarning devonlaridan “Soqiynoma”lar alohida qism sifatida keladi. Shunday she’rlardan ijro 

etiladigan ashula yoʻllari esa “Soqiynoma”lar tarzida yuzaga kelgan.  

Soʻngi davrlarda esa “Soqiynoma”lar shu oʻlchovga mos keladigan boshqa gʻazallar bilan ham aytib 

kelingan. Savtlar oʻz tarkibidagi Uforilar bilan tamomlanadi. Uforilar ikki xil usulda ijro etiladi. Takt -ritm 

oʻlchovi yoki “Shashmaqom” ashula boʻlimining ikkinchi qismiga kirgan shoʻbalarning shoxobchalari 

Talqincha, qashqarcha, Soqiynoma va Uforlar doyra usuliga moslanib ishlangan asosiy ashula yoʻlining 

ma’lum variatsiyasidir. 

“Chapandoz” chap tushadigan, ya’ni Talqin usulining teskarisi, Talqin boʻlsa, Chapandozi boʻladi. 

“Shashmaqom”dagi “Moʻgʻulcha” nomlarida Moʻgʻullar musiqasida mashhur boʻlgan doira usullariga 

nisbatan berilgan. Savt bilan moʻgʻulcha orasidagi farq Savtga nisbatan Moʻgʻulcha tezroq usuldadir. 

Moʻgʻulchalar Rost va Iroq maqomlarida uchramaydi. 

Dugohning Moʻgʻulchasi tarkibida boshqa shoʻbalarda uchramaydigan va Talqin usulida ijro 

etiladigan Qalandariy va Samandariy nomlari bilan mashhur boʻlgan shoxobchalar mavjud. Xuddi 

shuningdek, moʻgʻulchai Segohda xalq orasida Karimqulbegi nomi bilan mashhur boʻlgan hamda Talqin 

doira usulida ijro etiladigan Nimchuponiy shoxobchasini ham uchratish mumkin.  

Moʻgʻulchalar oʻzining kuy tuzilishi va harakati nuqtayi nazaridan nasrlarga oʻxshamaydi. Balki 

koʻproq Saraxbor yoʻllarini eslatadi. 

Moʻgʻulchalarda namudlar tarkibi ham turlichadir. Shunisi xarakterliki, maqomlarning Moʻgʻulcha, 

Savt kabi shu’balarda uchraydigan namudlar ularning Talqincha, Qashqarcha, Soqiynoma va Uforlarida ham 

boʻlishi shart. 

Moʻgʻilchalar va ularga kirgan shoxobchalarning kuy tuzilishi murakkab boʻlsa-da, oʻzining 

yoqimliligi, turli tuman boʻlishliligi bilan shinavandalarga juda ham manzur boʻlib kelgan. Moʻgʻulchalar 

original asarlar boʻlib, Savtlar kabi maqomlarning boshqa shoʻbalari orasida eng mashhurlaridan hisoblanadi. 

Xulosa qilib aytganda maqom namunalari turkumida doira usullarining har xil boʻlishi ularning 

shoxobchalari kuy tuzilishiga ham ta’sir etadi. Kuylarning ta’sir etish xususiyatlari ham butunlay oʻzgarib 

ketadi, variantlar tarzidagi kuylar bir-biridan tubdan farq qiladi. Shuni alohida ta’kidlash kerakki, maqom 

yoʻllarining yuzaga kelishi oʻtmishdagi bastakorlik an’analari bilan bogʻliq, uning mahsulidir. Maqom 

namunalari maqom yoʻllarining xalq orasida naqadar keng tarqalganligidan dalolat beradi hamda maqom 

yoʻllarini targʻib qilishda muhim vosita boʻlib xizmat qilib kelmoqda. 

